CYNGOR  CYMUNED  TRAWSFYNYDD  COMMUNITY  COUNCIL
 



COFNODION  O’R  CYFARFOD  A  GYNHALIWYD  AR  11  IONAWR  2023

Yn bresennol:		Y Cadeirydd Hefin W. Jones (ar ddechrau’r gyfarfod)

Y Cynghorwyr:	Llywarch Davies, Richard Davies, Elfed Wyn ap Elwyn, Aron Roberts, Elfed Roberts (Cynghorydd Sir), Enid Roberts, Annest Smith, Dewi Williams, Idwal Williams


Hefyd yn bresennol:	Anwen Duncan (Clerc)
Karen Hughes (Swyddog Ariannol)
						
Ymddiheuriadau      Keith O’Brien, Helen Jones, Hugh Jones,


2283 – COFNODION

Cyflwynwyd, cadarnhawyd a llofnodwyd y cofnodion fel rhai cywir gan y Cadeirydd yn amodol ar faterion yn codi o gofnodion y cyfarfod a gynhaliwyd ar 7 Rhagfyr 2022.  


2284 – MATERION  YN  CODI  O’R  COFNODION

1401(3b) a 2191(1) - Garej Lôn – Derbyniwyd ateb gan Adrian Williams Cyngor Gwynedd yn cadarnhau bod Arolygwr y Cyngor wedi bod heibio yr eiddo ac wedi cael gair gyda’r perchennog am y llanast/teiars.  Adroddwyd ymhellach bod cwmniau sydd yn cludo nwyddau i ffreutur yr ysgol yn cwyno bod y llanast a’r ceir o flaen garej Lôn yn creu trafferthion iddynt.  Cytunwyd cysylltu ymhellach ag Adrian Williams i holi os oes posibilrwydd o osod marciau o flaen/gyferbyn a mynedfa y ffreutur i atal parcio gyda chopi o’r gohebiaeth i’w anfon i Bennaeth yr ysgol a’r Adran Addysg. Copi o’r ebost wedi bownsio nôl, dal i aros am ateb. Cytunwyd i ddanfon ebost i Jonathan Cawley Parc Cenedlaethol Eryri i ofyn am ddiweddariad wedi iddo gytuno efo’r Gadeirydd i edrych mewn i’r mater. Cytunwyd hefyd i ddanfon ebost at Gyngor Gwynedd (cc. Heulwen Jones) ynglyn a’r angen i gael marciau gwyn o flaen y ffreutur. Cytunodd y Cynghorwyr i awgrym Andrew Gregson, Cyngor Gwynedd i osod APL (Access Protection Line) o flaen y ffreutur. Ymatebodd Jonathan Cawley Parc Cenedlaethol Eryri gan ddweud bod dim cyfyngiadau cynllunio ar garej lon o ran oriau ac lefelau sŵn ac ei fod efo hawl parcio o flaen y garej. Cytunodd y Cynghorwyr bod angen danfon e-bost at Jonathan Cawley a gofyn am gopi o’r caniatâd cynllunio y mae’n gyfeirio ato, a nodi bod y Cyngor heb weld yr amodau efo’r ail drwydded. Ebostiodd Jonathan Cawley, Parc Cendedlaethol Eryri gopi o’r dystysgrif. 

1774(4) Gardd Sylvia Crowe, Sgwar y Ddraig a’r Adeilad Man Gwylio – Adroddwyd bod Magnox yn gwneud ymholiadau pellach parthed gwasanaeth Pensaer.  Nid yw adeilad y man gwylio mewn cyflwr digon da i’w symud, ac o ganlyniad bydd lloches newydd yn cael ei osod ym Mryn y Gofeb. Mae posibiliad bod lloches newydd yn cael ei osod ym Mryn y Gofeb. Dim byd pellach.

1842(2) a 1878(7) – Cyflymder a Goleuadau Stryd Bronaber – Cytunwyd aros i Bro Cast ffilmio ond adroddwyd eu bod yn cynnal ymholiadau gyda rhieni plant ardal Stesion. Cytunwyd i gysylltu i ofyn pryd maent yn bwriadu dod mas i ffilmio. Y Cynghorydd Elfed Roberts am gysylltu nôl efo Gwenlli i drafod cynllun dechrau ffilmio. Adroddodd y Cynghorydd Elfed Roberts bod Myrddin Moris, Rheolwr Llwybrau ac Asiant Cefnffyrdd Gogledd Cymru, nad oes cynllun diogelwch yn cael ei ddatblygu.

1962 (1) a 2138 - Adeiladau Cyhoeddus y Pentref – Mae Adrian Roberts o gwmni Severn Wye am geisio rhannu/ cwblhau holiaduron ar ddiwrnod Sioe Trawsfynydd a cytunodd y Cynghorwyr Annest Smith, Helen Jones, Enid Roberts a Dewi Williams i gynorthwyo.  Awgrymwyd hefyd y byddai yn bosib rhannu yr holiaduron yn ‘Steddfod Stesion. Llenwyd 61 o holiadurion ar ddiwrnod Sioe Trawsfynydd. Adrian Roberts yn hapus efo’r ymateb a bwriadu cael grant i gynnal y gweithdai a sesiynau i blant. Cytunodd bod y cyrsiau angen dechrau cyn diwedd Tachwedd. Llwyddodd Adrian Roberts i gael y microgrant a threfnodd i’r cyrsiau/gweithgareddau plant redeg yn neuadd y pentref. Adroddwyd bod y cyrsiau/gweithgareddau yn llwyddiant. Adrian Roberts am gasglu gwybodaeth am y cyrsiau i ddanfon adroddiad at Gyngor Gwynedd.

2024 (4) Damweiniau ar ffordd A470/A4212 – Cytunwyd aros i Bro Cast ffilmio ond adroddwyd eu bod yn cynnal ymholiadau gyda rhieni plant ardal Stesion. Cytunwyd i gysylltu efo Adran Trafnidiaeth yng Nghaerdydd i ofyn am adolygiad Priffordd ac arwyddion ffordd. Cafwyd ateb gan Lee Waters yn dilyn ebost gan y Cynghorydd Elfed Roberts yn dweud does dim modd i neb dod i gyfarfod ar y safle yn y dyfodol cyfagos, ond eu bod yn edrych mewn i’r materion cyflymder. Adroddodd y Cynghorydd Elfed Roberts ei fod o’n aros am ymateb gan Gwenlli Cwmni Bro.

2068 (2) Mynwent Pen Cefn – Adroddodd y Cadeirydd ei fod wedi cysylltu gyda perchennog y tir i drafod y pris.  Cytunwyd cysylltu gydag Awdurdod Parc Cenedlaethol Eryri i wneud ymholiadau parthed cais cynllunio ar gyfer newid defnydd y tir. Ymatebwyd Parc Cenedlaethol Eryri; rhaid gwneud cais cynllunio ffurfiol trwy’r parc. Cytunodd y Cadeirydd i gysylltu efo’r Adran Cynllunio ynglyn â llenwi’r cais erbyn y cyfarfod nesaf. Nid oedd y Cadeirydd yn bresennol i adrodd yn ôl am y mater ond fe adroddwyd bod y Cadeirydd wedi drafftio cais cynllunio. Adroddodd y Cadeirydd bod o heb gael cyfle i wneud y cais cynllunio.  

[bookmark: docs-internal-guid-c90ce644-7fff-971e-88]2085 (3) Llys Ednowain – Yr oedd y Cadeirydd wedi mynychu cyfarfod Bwrdd Traws-Newid ar y 1 Awst 2022.  Cytunwyd ceisio trefnu cyfarfod gyda cynrhychiolwyr o’r Bwrdd.  Y Cadeirydd a’r Swyddog Ariannol i drefnu darllen y mesurydd trydan.  Adroddodd y Cynghorydd Keith O’Brien bod y diweddar Mrs Margaret Rees-Davies wedi gadael £1,000 yn ei hewyllys ar gyfer Llys Ednowain.  Cadarnhawyd bod y Cyngor yn ddiolchgar iawn. Yn dilyn cyfarfod efo Trawsnewid deallod y Cynghorwyr bod arian yn ddyledus gan Trawsnewid i’r Cyngor arian a bod trafodaethau hefo Trawsnewid yn parhau am ffigwr penodol. Cytunodd y Swyddog Ariannol i gysylltu efo Naomi o’r Parc i drafod y mater ymhellach. Adroddodd y Swyddog Ariannol ei bod yn ceisio cysylltu hefo Noami Jones Parc Cenedlaethol Eryri i gadarnhau pa mor aml ddylai’r anfoneb am dâl y trydan gael ei yrru. Cadarnhaodd y Swyddog Ariannol bod anfoneb am dâl y trydan yn cael ei yrru hefo’r bil rhent am y flwyddyn. 

2092 (4) – Parcio ger yr Ysgol – Adroddodd y Cynghorydd Elfed Roberts ei fod heb wedi derbyn yr adroddiad eto. 

2092 (6) Llysiau’r Dial (Japanese Knotweed) – Adroddwyd bod y Dref Werdd wedi cadarnhau nad yw yn bosib iddynt wneud y gwaith.  ‘Roedd y Swyddog Ariannol wedi cysylltu gyda Cyfoeth Naturiol Cymru ond nid ydynt yn gwneud gwaith ar dir sydd ddim yn eu perchnogaeth.  ‘Roedd wedi derbyn cadarnhad bod Gwasanaethau Tir a Choed yn gwneud gwaith o’r fath a cytunwyd gofyn iddynt drefnu i drin y tyfiant yn Llys Ednowain.  Cytunwyd cysylltu gyda Cyfoeth Naturiol Cymru a gofyn iddynt drin y tyfiant yn Islaw’r Coed gan eu bod wedi ei drin yn 2020. Mae’r Gwasanaethau Tir a Choed wedi trin y tyfiant yn Llys Ednowain. Cynghorydd Elfed Wyn ap Elwyn wedi darganfod cyfeiriad Islaw’r Coed ar What3Words. Cytunwyd i drosglwyddo y cyfeiriad i Cyfoeth Naturiol Cymru. Adroddwyd yn ôl bod trafodaethau hefo’r tîm peirianneg intregredig i ofyn faint o wasanaeth maent yn medru darparu a bydd CNC yn cysylltu yn ôl. Ni dderbyniwyd gohebiaeth pellach gan Gyfoeth Naturiol Cymru felly cytunwyd i ddanfon ebost arall iddynt yn gofyn am ddiweddariad ynglyn â’r mater. Yn ôl gohebiaeth Cyfoeth Naturiol Cymru maent heb wedi trin Llysiau’r Dial yn Nhrawsfynydd yn y gorffennol ond mae’r cwmni ALFA wedi gwneud gwaith chwistrellu yn yr ardal o’r blaen. Cytunodd y Cynghorwyr i’r Clerc ddanfon ebost at y cwmni yn gofyn ar gyfer pwy gafodd y gwaith ei cwblhau. 

2099 (6) Marciau Gwyn y Pentref – Adroddwyd bod y llinellau gwyn wedi’i gwblhau ar y cyffordd yn y pentref. Adroddodd y Cynghorydd Elfed Roberts bod y llinellau gwyn wedi’i gwblhau yn y ddau maes parcio.

2107 (2) Dalgylch Ysgolion – Dim ateb i’r ebost oedd wedi ei anfon at Gyngor Gwynedd.  Cytunwyd anfon ebost pellach. Dim ateb i’r ebost arall anfonwyd i Gyngor Gwynedd. Cytunwyd i ddanfon ebost arall at Gyngor Gwynedd a chopïo’r prif weithredwr yn yr ebost. 

2120 (3) Dwr yn llifo ar draws ffordd Penstryd a Phant Glas – Cytunwyd anfon ebost pellach at Cyngor Gwynedd i wneud ymholiadau parthed sefyllfa y gwaith gan bod nifer o geir wedi mynd i’r ffosydd dros yr haf. Dim ateb i’r ebost anfonwyd at Gyngor Gwynedd. Adroddodd y Cynghorydd Annest Smith ei bod wedi tynnu lluniau o’r safle a chytunwyd i ddanfon y lluniau ymlaen at Adrian Williams, Cyngor Gwynedd gan bod y ffordd wedi malu.

2161 (2) – Cae o dan Bryn y Gofeb a’r wal derfyn – Mae y Cynghorydd Dewi Williams am gael golwg ar y safle. Cytunodd y Cadeirydd i gael olwg ar y safle erbyn y cyfarfod nesaf. Cytunwyd i aros i’r tywydd wella cyn cael golwg ar y safle.

2185(1) – Datblygu Tai Cymunedol – Adroddwyd y bydd adroddiad pellach yn dod trwy law Cwmni Bro a cytunwyd gadael y mater ar y cofnodion. Siaradodd Arfon Hughes o flaen y Cyngor a cytunwyd i drefnu noson yn y flwyddyn newydd i roi gwybodaeth i bobl leol gan arbenigwyr. Gofynodd Arfon Hughes Cwmni Bro am ddyddiad i gynnal y digwyddiad. Cytunwyd y cynghorwyr bod o’n well i Arfon drefnu dyddiad y digwyddiad. Dim byd pellach.
  
2229(7) - Lloches Bws Ty Gwyn – Dim ateb pellach gan Rhian Williams, Cyngor Gwynedd. Dal dim ymateb. Cytunwyd i ebostio Rhian Williams eto a chynnwys yr ysgrifenyddes Anwen Mair Jones yn yr ebost. Atebodd Rhian Williams yn gadarnhau mae methu rhoi diweddariad ynglyn â’r mater ar hyn o bryd. Cytunwyd i ddanfon ebost i Rhian Williams yn y flwyddyn newydd am ddiweddariad arall. Atebodd Rhian Williams bod cais i gael lloches newydd wedi’i ddanfon cyn belled bod digon o arian ar ôl yn y gyllideb. Adroddodd y Cynghorydd Llywarch Davies bod dŵr yn gollwng mewn i 7 Tŷ Gwyn, a chytunwyd i ddanfon ebost arall at Rhian Williams i egluro’r sefyllfa.
231(1) – Parcio Stryd Ardudwy – Nodwyd bod parcio yn Stryd Ty Llwyd wedi gwella ond bod yna drafferthion yn Stryd Ardudwy efo car Ty Ni yn parcio gan grey trafferthion ar y ffordd i geir eraill ac atal loris chwarel rhag medru pasio. Cytunwyd i fonitro’r sefyllfa ac i ddanfon ebost at Adrian Williams Cyngor Gwynedd am y broblem, a gofyn am linellau melyn. 
2231(2) - Gwyneb y ffordd o Glyndwr i Bron Erw – Dim byd pellach i’w adrodd. 

2231(3) - Meinciau ar y ffordd osgoi – Dim ateb.  Cytunwyd cysylltu eto. Dal dim ateb. Cytunwyd i drafod y mater ymhellach yn y gwanwyn ond i ymchwilio mewn i bwy yw perchnogion y meinciau. Adroddodd y Cynghorydd Elfed Roberts mai ddim Cyngor Gwynedd sy’n berchen ar y meinciau ac am gysylltu efo’r Tîm Tacluso i’w paentio yn y Gwanwyn. 

2237(1) - Ewyllys y diweddar Gerald Williams – Bu i’r Cadeirydd gyfarfod gyda Mrs Elsa Davies gan ei bod wedi gwneud ymholiadau ynglyn a buddsoddi yr arian ac wedi paratoi polisi buddsoddiad.  Yr oedd yn awgrymu defnyddio cwmni cynghorwyr ariannol Evelyn, a cytunwyd y dylai’r Cadeirydd gysylltu ymhellach gyda’r cwmni er mwyn gwneud ymholiadau parthed costau ayb. Cafwyd ymateb gan Jack Brandreth yn awgrymu gwneud newidiadau er mwyn iddynt gallu eu cymeradwyo. Dim byd pellach. 

2239(2) – Tir ger Afon Prysor – Gwastraff – Adroddwyd bod y llanast yn dal ar y safle a cytunwyd cysylltu eto gyda Cyngor Gwynedd. Dim ateb gan Gyngor Gwynedd. Cytunwyd i gysylltu eto ac atodi lluniau wedi i’r tyfiant fynd. Adroddodd y Cynghorydd Keith O’Brien bod o’n syniad i ddanfon ebost at Awdurdod Cefnffyrdd ynglyn â’r mater. Ymatebodd yr Awdrurdod Cefnffyrdd i gysylltu ag Adran Amgylchedd Cyngor Gwynedd.

2247(2) - Gardd Salem – Adroddwyd bod y gwaith clirio a chwynu wedi’i wneud gyda cymorth y Dref Werdd ar yr 20fed o Awst, a diolchwyd i bawb oedd wedi cymryd rhan.  Cytunwyd bod angen 2 fainc newydd ar gyfer yr ardd, ynghyd ac 1 ar gyfer Parc Bryn Glas.  Cytunwyd bod yn bwysig cadw plac gwobr Gardd Salem sydd ar un o’r meinciau i’w ail-osod ar y safle. Cytunodd y Swyddog Ariannol i ymchwilio mewn i brisiau meinciau wedi’i wneud o bren ailgylchu erbyn y cyfarfod nesaf.  Cytunwyd mai meinciau composite yw’r mainc gorau o ran pris a chynnal a chadw. Cytunwyd i’r Cynghorydd Aron Roberts wneud ymholiadau ynglŷn â chrefftwyr lleol i wneud y gwaith, a chysylltu nôl efo’r Swyddog Ariannol. Mae’r mater mewn llaw a mae’r contractwyr yn hapus i wneud y gwaith. 

2252(3) – Naomi Jones Awdurdod Parc Cenedlaethol Eryri - Gan bod canmlwyddiant dadorchuddio cofeb Hedd Wyn ar yr 11 Awst 2023 mae Awdurdod Parc Cenedlaethol Eryri yn awyddus i gydweithio gyda’r Cyngor i ddatblygu prosiectau a trefnu digwyddiadau tebyg i’r Awen a gynhaliwyd yn 2017 i atgoffa pawb o bwysigrwydd y gofeb.  Yr oedd wedi trafod y cynllun oedd wedi ei baratoi gan y Cynghorydd Keith O’Brien i lifoleuo y gofeb a chreu grisiau fel mynediad cyfleus a diogel at y gofeb ond adroddwyd nad yw y gwaith wedi ei brisio hyd yma.  Bu iddi son hefyd am y cynllun ‘Museum in a Box’ sydd yn fodd o sganio lluniau, arteffactau ayb er mwyn gallu eu harddangos yn symudol.  Mae eisoes wedi gwneud ymholiadau am ffrydiau ariannu.  Cytunwyd bod y Cyngor yn hapus i gydweithio gyda’r Awdurdod a cadarnhawyd cynllun y Cynghorydd Keith O’Brien.  Cytunwyd hefyd y byddai y Cyngor yn fodlon cyfrannu’n ariannol i’r datblygiad.  Cytunodd y Cadeirydd i gysylltu gyda swyddogion Capel Moreia er mwyn sicrhau eu bod yn dal yn fodlon i ganiatau adeiladu y grisiau. Mae’r mater mewn llaw. Derbyniwyd gohebiaeth gan Naomi Jones Parc Cenedlaethol Eryri, yn gofyn am llythyr o gefnogaeth ar gyfer y cais i’r Gronfa Dreftadaeth, a chytunwyd i’w chefnogi. 

2255(1) – Pont Troed Llyn Trawsfynydd – Gofynwyd am deimladau drigolion y pentref ynglyn â Magnox yn cau y bont
erbyn y 30/11/2022. Cytunwyd y Cynghorwyr mai gofyn am gyfarfod efo cynrychiolydd o Magnox yw’r cam nesaf.
Mynychwyd Tom Williams a Gerallt Williams, Magnox, y cyfarfod i drafod ymateb y gymuned i’r bont yn cau.
Cytunwyd i ddarllen a ddadansoddi drafft o becyn a rhoddwyd gan y Cadeirydd erbyn y cyfarfod nesaf. Cytunwyd i
ddanfon at Gwyn Evans Cyngor Gwynedd ein ymateb i’w ymholiad am y bont ac i ofyn am natur y cwynion mae’n
gyfeirio ato yn ei ebost gwreiddiol. 


2285 – GOHEBIAETH

(1) Derbyniwyd ebost gan wirfoddolwr ‘Find A Grave’ yn gofyn am ganiatâd i dynnu lluniau o feddi milwrol yn mynwent Pen y Cefn. Cytunodd y Cynghorwyr bod hyn yn iawn ond i’w gynghori bod rhai heb garreg bedd neu wedi’i claddu hefo bobl eraill yn yr un beddheb gysylltiad teuluol.
(2) Ebostiodd un o drigolion y pentref i ofyn pwy yw perchnogion y ffordd heibio Stryd Faen. Adroddwyd y Cynghorwyr dylai’r trigolyn cysylltu hefo Adran Priffyrdd ac Adran Llwybrau Cyngor Gwynedd am fwy o wybodaeth.


2286 – ADRODDIAD  ARIANNOL

(1) Cadarnhawyd a derbyniwyd yr adroddiad ariannol a gyflwynwyd gan y Swyddog Ariannol. 
(2) Adroddiad Ariannol Praesept – cytunwyd hawlio praesept o £20,000 am 2023-2024. 


2287 – MATERION I’W TRAFOD AR Y PRYD

(1) Adroddodd y Swyddog Ariannol bod lês Llys Ednowain yn dod i ben ar yr 1af o Fai, ac ei bod am ysgrifennu at Traws-Newid i’w atgoffa bod y lês yn dod i ben. 
(2) Gofynnodd y Cynghorydd Annest Smith pwy sy’n berchen y biniau halen. 
(3) Adroddodd y Cynghorydd Richard Davies bod twll yn y ffordd wrth yr ysgol hefo côn yng nghanol y ffordd. 
(4) Adroddodd y Cadeirydd mae’r Heddlu wedi dal y person a difrododd Cofeb Hedd Wyn trwy ffeindio ôl-bysedd ar y tin paent.  


Nid oedd materion ar gyfer y cyfarfod nesaf.

Nid oedd adroddiadau o’r cyfarfodydd yn ystod y mis.

